
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆԻՍԻ 6-ի N 730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ

	1. Առողջապահության նախարարություն
	23.04.2026թ.

	
	N   ԱԱ/04/13534-2026

	«Հայաստանի Հանրապետության կառավարության 2019 թվականի հունիսի 6-ի N 730-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն:

	2.  Ֆինանսների նախարարություն
	28.04.2026թ.

	
	N  01/11-4/11261-2026

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2019 թվականի հունիսի 6-ի N 730-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն:

	3.  Էկոնոմիկայի նախարարություն
	28.04.2026թ.

	
	N  01/10327-2026

	ՀՀ էկոնոմիկայի նախարարությունն ուսումնասիրելով «Հայաստանի Հանրապետության կառավարության 2019 թվականի հունիսի 6-ի N 730-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի փաթեթը (այսուհետ՝ Նախագիծ), առաջարկում է հետևյալը․
· Նախագծի 1-ին կետի 1-ին ենթակետով հաստատվող նոր խմբագրության N 5-րդ հավելվածի 3-րդ տողի 4-րդ սյունակից հանել «չափման միջոցի փորձաքննություն» բառերը, քանի որ ՀՀ վարչապետի 2018 թ. հունիսի 11-ի N 732-Լ որոշմամբ հաստատված Շուկայի վերահսկողության տեսչական մարմնի կանոնադրությամբ նման լիազորություն տեսչական մարմնին վերապահված չէ։ «Չափումների միասնականության ապահովման մասին» օրենքի (այսուհետ` Օրենք) 2-րդ հոդվածի 1-ին մասի 12-րդ կետի համաձայն՝ չափման միջոցի փորձաքննությունը դատարանի, դատախազության, արբիտրաժի, Հայաստանի Հանրապետության կառավարության լիազորած չափագիտական վերահսկողություն իրականացնող տեսչական մարմնի, սպառողների կամ նրանց իրավունքները պաշտպանող կազմակերպությունների գրավոր առաջարկով կամ պահանջով իրականացվող ստուգաչափումն է։ Oրենքի 21-րդ հոդվածի 2-րդ մասով սահմանվում է, որ տեսչական մարմինը չափման միջոցի համապատասխանությունը չափագիտական կանոններին և նորմերին ստուգելիս օգտագործում է ստուգաչափված չափման միջոց։ Համապատասխան չափման միջոցի բացակայության դեպքում տեսչական մարմինը կարող է դիմել Չափագիտության ազգային մարմին՝ վերջինիս չափման միջոցը ժամանակավորապես օգտագործելու և փորձաքննություն իրականացնելու համար համապատասխան փորձագետ տրամադրելու խնդրանքով։ Այսպիսով, անհրաժեշտ է խմբագրել 5-րդ հավելվածի 3-րդ տողի 4-րդ սյունակը և այն համապատասխանեցնել վերոնշյալ որոշման և Oրենքի պահանջներին։
· [bookmark: _Hlk227749132]Նախագծի 1-ին կետի 2-րդ ենթակետի բ) պարբերության մեջ «7-րդ հոդվածի 1-ին և 2-րդ կետեր» բառերը փոխարինել «7-րդ հոդվածի 1-ին և 3-րդ կետեր» բառերով։ 
· Նախագծի հավելվածում հղում է կատարվել ՀՀ կառավարության 2016 թվականի հունվարի 29-ի N 60-Ն որոշմանը, որը Օրենքով և ՀՀ վարչապետի ս.թ. փետրվարի 5-ի N 87-Ա որոշմամբ ենթակա է փոփոխության։ Վերոգրյալի համատեքստում առաջարկում ենք համապատասխան փոփոխությունները նախատեսել ՀՀ կառավարության 2016 թվականի հունվարի 29-ի N 60-Ն որոշման մեջ փոփոխություններ կատարելուց հետո։
	








Ընդունվել է:

Նախագծի հավելվածում կատարվել է համապատասխան փոփոխությունը:
















































Չի ընդունվել:
Մաքսային միության հանձնաժողովի 2011 թվականի սեպտեմբերի 23-ի N 799 որոշմամբ հաստատված ՄՄ ՏԿ 009/2011 կանոնակարգի (այսուհետև՝ Կանոնակարգ) 7-րդ հոդվածի 2-րդ կետով սահմանված է հստակ պահանջ, որ արտադրանքի մակնշումը արտադրանքի շրջանառության միասնական նշանով իրականացվում է նախքան արտադրանքի շրջանառության մեջ դնելը, իսկ հիշատակված Կանոնակարգի 7-րդ հոդվածի 3-րդ կետով սահմանված են արտադրանքի շրջանառության միասնական նշանի զետեղման ձևերը:

Չի ընդունվել:
Նախագծով նախատեսվում է համապատասխան ոլորտում սահմանած պահանջների կատարման նկատմամբ պատշաճ վերահսկողություն իրականացման համար ստուգաթերթը համապատասխանեցնել գործող օրենսդրությանը: Օրենսդրության փոփոխության դեպքում կրկին կքննարկվի ստուգաթերթի համապատասխանեցման հարցը:

	4. Շուկայի վերահսկողության տեսչական մարմին
	30.04.2026թ.

	
	N  01/13/895-2026

	Հայաստանի Հանրապետության շուկայի վերահսկողության տեսչական մարմինը ներկայացնում է ստորև առաջարկությունը։
   Համաձայն Նախագծի՝  Որոշման 1-ին կետով հաստատված N 5 հավելվածը շարադրվել է նոր խմբագրությամբ։ 
   Տեսչական մարմինը առաջարկում է նոր խմբագրությամբ N 5 հավելվածը լրացնել 5–րդ կետով, այն է՝ արդյո՞ք տրված կարգադրագրի պահանջները սահմանված ժամկետում պահպանվել են և (կամ) առանց տեսչական մարմնի գրավոր համաձայնեցման չափագիտական վերահսկողություն իրականացնող ծառայողի կողմից դրված կապարակնիքը (դրոշմը) վնասված կամ հանված չէ և հարցի համար հիմք հանդիսացող իրավական նորմ նշել «Չափումների միասնականության ապահովման մասին» Հայաստանի Հանրապետության օրենքի 24–րդ հոդվածի  4.1–ին մասը։
     Նախագծի վերաբերյալ այլ դիտողություններ և առաջարկություններ չկան:
	



Ընդունվել է:

Նախագծի հավելվածում կատարվել է համապատասխան փոփոխությունը:







Ընդունվել է ի գիտություն:

	5. Արդարադատության նախարարություն
	11.06.2026թ.

	
	N  /27.1/30273-2026

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2019 թվականի հունիսի 6-ի N 730-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2019 թվականի հունիսի 6-ի N 730-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի 1-ին կետի 1-ին ենթակետով նոր խմբագրությամբ շարադրվող 5-րդ հավելվածի հարցաշարի 1-ին կետի 3-րդ՝ «Հարցի համար հիմք հանդիսացող իրավական նորմը» սյունակից ի թիվս այլնի հանվում է ՀՀ կառավարության 2016 թվականի փետրվարի 11-ի N 113-Ն որոշման 1-ին կետով սահմանված հավելվածին արված հղումը։ Այս առումով անհասկանալի է, թե ինչով է պայմանավորված նման փոփոխության նպատակահարմարությունը՝ հաշվի առնելով, որ ՀՀ կառավարության 2016 թվականի փետրվարի 11-ի N 113-Ն որոշմամբ սահմանված է օրենսդրական չափագիտական հսկողության ենթակա չափման միջոցների ցանկը և այն դեռևս գործում է ու 2025 թվականի նոյեմբերի 13-ի ««Չափումների միասնականության ապահովման մասին» օրենքում փոփոխություններ և լրացումներ կատարելու մասին» ՀՕ-374-Ն օրենքի հիման վրա որևէ փոփոխության չի ենթարկվել։
	

Ընդունվել է ի գիտություն:




[bookmark: _GoBack]Նախագծի հավելվածի հարցաշարի 1-ին տողի 3-րդ՝ «Հարցի համար հիմք հանդիսացող իրավական նորմը» սյունակում ՀՀ կառավարության 2016 թվականի փետրվարի 11-ի N 113-Ն որոշմանը հղում իրականացնելու անհրաժեշտությունը բացակայում է, քանի որ նույն սյունյակում նշված «Չափումների միասնականության ապահովման մասին» օրենքի 9.1.-րդ հոդվածի 1-ին մասով և 9.2.-րդ հոդվածի 1-ին մասով, արդեն իսկ սահմանված են, որ տեսակի հաստատմանն և ստուգաչափմանն են ենթակա՝ օրենսդրական չափագիտական հսկողության ենթակա չափման միջոցների ցանկում ներառված չափման միջոցները:




